
Léif Frëndinnen,

Zum Schluss vun desem schwieregen Joer 2020, an deem de Corona-Virus eis bei esou villem e Strëch duerch d´Rechnung gemach huet, net zulescht war dat virun e puer Deeg eis Journée des droits humains, wëll ech Iech alleguer e ganz grouße Merci soen, daß Dir an Äre Clibb d´Kontakter net ofgebrach, a no eise Soroptimistesche Werter e flotten Austausch matenee bäibehalen hut, a ganz aktiv no Alternative gesicht hut, fiir Fongen ze sammelen fir weider Projeten ze realiséieren. An als Är Uniounspresidentin sin ech immens frou an houfreg, daß Dir Iech och esou engagéiert dru bedeelegt huet fiir d´Projeten vun der Unioun ze financéieren, suwuel op nationalem wi op internationalem Plang. 

Ech wënschen eis, daß mir am Laaf vum nächste Joer 2021, an deem och de Centenaire vum Soroptimist International gefeiert get, d´Geleeënheet wäerten hun, vill verpasste Momenter nozehuelen, an eis weiderhin kënnen aktiv fir eng besser Welt fiir Fraen a jonk Meedercher asetzen, dest no der Devise  „We stand up for women“

Da wëll ech an desem Message och nach un déi Frëndinnen denken, di eis an desem Joer verloos hun. Mir behalen si a beschter Erënnerung.

Iech alleguer an Äre Léiwen wënschen ech schéin a roueg Feierdeeg, a freeë mech fiir Iech am neie Joer geschwënn erem ze gesin. 

Christiane

